
SARRERA 

 

Hurrengo orrietan jasotzen da Errenteriara etorri berrientzat harrera protokoloa. 

Dokumentu hau 2024 eta 2025 urteen artean udalerriko agente ugarirekin harrera 

ereduaren inguruan egindako hausnarketa prozesu baten emaitza da, herrian gaur egun 

egiten den harrera ulertu, eta aurrera begira ere harrera egiten jarraituko duten eragile 

guztien artean oinarri partekatu batzuk jartzeko asmoarekin sortutako harrera protokolo 

dinamikoa. 

Errenteriak ibilbide luzea dauka jatorri aniztasuna eta bizikidetzaren eremuak lantzen. 

Udalaren aldetik, aipatzekoa da Kultur Aniztasuna lantzera bideratutako departamentu bat 

edukitzea, eta ekimen ugari ditu martxan gaur egun. Herri mailan ere, gaiarekin lotutako 

jarduna duten eragile eta ekimen ugari daude. 

Harrerari zuzenki lotuta, hiru elementu gako kontuan hartu behar dira gaia 

testuinguratzeko: 

- Errenteriako Udalean, 2024-2029 urteetarako Kulturarteko Elkarbizitzarako 

Errenteriako II. Plan Estrategikoa martxan dago. Bertan zehaztutako helburuetako 

bat da “herrira bizitzera iritsi berri direnei egiten zaien harrera hobetzea”, hainbat 

ekintza barne bilduz bere baitan (hausnarketa egitea baliabideen eta tresna 

praktiko posibleen inguruan, harreran lana egiten ari diren elkarte eta proiektuak 

identifikatu, balorazioa egin eta harremanetarako bidea irekitzea, erroldaren 

inguruan hausnartzea eta harrera bulego edo gisako baliabideak sortzeko aukera 

arakatzea…). 

- Beste alde batetik, ezin da ahaztu Errenteriako Udalak baduela harrera protokolo 

bat, 2015ean sortu zena prozesu parte-hartzaile baten bidez. Marko horretan 

baliabide batzuk sortu ziren, ekimen batzuk planteatu ziren eta jarduteko modu 

posible batzuk zehaztu. Hamar urte igaro ondoren, protokolo horretan jasotako 

proposamena errebisatzeko eta eguneratzeko lana egin da, baina bertan jasotakoak 

ere abiapuntu gisa hartu dira lanketa honetan. 

- Azkenik, begirada zabalduta, harrera integral eta komunitarioaren gaian pauso 

sendoak eman dira azken hilabeteetan tokiko instituzioen markoan. EUDELek, 

Biltzen-en bidelaguntzaz, publikatu berri duen Harrera Ehundu, Euskadin 

atzerritarrei harrera emateko tokiko politikak diseinatzeko eskuliburua (2024) eta 

harreran ikuspegi komunitarioa nola aplikatu hausnartzeko gakoak eskaintzen 

dituen Gipuzkoako Foru Aldundiaren Harrera komunitarioetara hurbilketa: ibilbide 

integralak diseinatzeko gakoak (2024) gidak ezinbesteko erreferentzia dira gaur 

egun gai honetan egiten diren lanketak kokatu eta aurrera begirako ildoak 

zertzelatzeko. Errenteriako harrera protokoloaren proposamen hau sortzeko 

ezinbesteko zutabeak izan dira.

Marko horretan kokatuta, Errenteriako harrera-eredua berrikusi eta harrera protokoloa 

osatzeko lanketa egin da, Aztiker Soziologia Ikergunearen laguntzaz. Gaiaren egungo 

egoera, aukerak eta beharrak jaso dira diagnosi dokumentu batean. Hori osatuz, hurrengo 

orrietan harrera protokoloa bera aurkezten da. Honako edukiak biltzen dira: protokoloa 

diseinatzeko ohar metodologiko nagusiak, protokoloaren oinarriak (helburua, harrera 

protokoloan parte hartzen duten eragile nagusiak, hartzaile diren subjektuak, printzipio 

gidari nagusiak), harrera-prozedura, eta jarraipen eta ebaluaziorako mekanismoak. 

Protokolo honen helburua da tresna bizi bat izatea, denboran zehar beharrezkoa ikusten 

den moduan aldatzen eta moldatzen joango dena. Horretarako, azken orrietan jasotako 

jarraipen eta ebaluazio prozedurak planteatu dira, harreran parte hartzen duten begirada 

eta agente desberdinen ezagutzatik abiatuta, etengabe hobetzen joango den harrera 

integral baterako mekanismoa izan dadin. 

Amaitzeko, eskerrak ematen dizkiegu Errenteriako harrera-ereduaren hausnarketan parte 

hartu duten pertsona eta eragile guztiei. Guztion begirada eta esperientziak oinarrian 

izateak aberastu egin du harreraren inguruko gogoeta, eta hurrengo urteetarako erabilgarri 

izan nahi duen protokolo partekatu bat sortzeko oinarrizko osagaia izan da. Beraz, prozesu 

honen parte izan zareten guztioi, eskerrik asko. 

 

 

 

 

METODOLOGIA 

 

Harrera ereduaren hausnarketa eta Harrera Protokolo berria sortzeko prozesua hiru 

pausotan banatutako elkarlan bat izan da udal langileen eta herriko agente desberdinen 

artean (eragileak, hezkuntza komunitatea, Kulturarteko Mahaiaren bueltako agenteak eta 

norbanakoak, herrira iritsi berri diren pertsonak). Segidan laburbiltzen dira emandako 

pauso nagusiak: 

1. FASEA: Egungo harreraren hausnarketa (2025eko otsaila-martxoa) 

a. Datu kuantitatiboen azterketa egin da Errenteriako Udalak jatorri aniztasuna eta 

biztanleen joan-etorriari dagokionez dituen ezaugarriak aztertu dira, bigarren mailako 

iturriak eta Errenteriako Udalaren datu propioak erabiliz (nagusiki errolda 

anonimizatua). 

b. Dokumentazio esanguratsuaren azterketa egin da, dagoeneko sortuta dauden 

hainbat datu, euskarri, dokumentu zein protokolo aztertuz (Kulturarteko 

Elkarbizitzarako Plana, Errenteriako 2015eko Harrera Protokoloa, Harrera Ehunduz eta 

Harrera Komunitarioetarako gidak, beste Harrera Protokolo batzuk…).

c. Protokoloaren balorazioa eta egoerara gerturatzeko lanketa kualitatiboa egin 

da ondoren: elkarrizketak eta galdetegi bidezko informazio bilketa, modu batean edo 

bestean harreraren gaian inplikatuak dauden xede talde ezberdinekin (udal 

teknikariak, Errenteriara bizitzera iritsi diren herritarrak, edota herriko elkarte eta 

eragileetan diharduten subjektuak). Guztira, 10 elkarrizketa sakon egin dira 20 

pertsonekin (binaka eta hirunaka ere egin direlako) eta 18 galdetegi jaso dira. 

 

 

2. FASEA: Protokolo proposamenaren sorrera eta kontrastea (2025eko 

apirila-maiatza) 

a. Protokolo zirriborroa idatzi da, aurreko fasean jasotako edukiak oinarri hartuta, 

eta proposamenak eta eztabaidatzeko puntuak identifikatuta.  Dokumentua udal 

ordezkari tekniko eta politikoekin kontrastatu eta osatu da. 

b. Protokolo zirriborroaren kontrastea egin da gainerako xede taldeekin. Sortu den 

harrera protokoloa harreran inplikatuta dauden eragile eta subjektuekin konpartitu eta 

beren ekarpenak jasotzeko saioak egin dira: herritar eragileekin Kulturartekotasun 

Mahaian 2025eko apirilaren 3an, herritarrak batzorde politikoan apirilaren 7an eta udal 

teknikariek osatutako Herritarren Eremuan maiatzaren 5ean. 

 

 

3. FASEA: Behin betiko protokoloa (2025eko ekaina-uztaila) 

Azkenik, Protokoloaren behin betiko dokumentua osatu da, egindako ekarpen guztiak 

kontuan hartuta. Harrera Protokolo honen eduki nagusiak sortzerakoan, sarreran 

aipatutako erreferentziazko materialeko edukiak hartu dira oinarri moduan (Harrera 

Ehundu, Harrera Komunitarioetara hurbilketa eta Errenteriako Udaleko Kulturarteko 

Elkarbizitzarako II Plan Estrategikoa), eta prozesuan zehar herriko agenteekin 

egindako kontraste kualitatiboekin osatu eta moldatu da. 

PROTOKOLOAREN OINARRIAK 

 

HELBURUAK 

 

Honakoa da Errenteriara iritsi berri diren pertsonentzako Harrera Protokoloaren helburu 

nagusia: 

Protokolo honen helburua da Errenterian diharduten eragile 

instituzional eta sozialen esku-hartzea ordenatzea, herrira 

datozen pertsona iritsi berriei harrera integrala, gizatiarra, 

duina eta enpatikoa egiteko. 

 

Helburu horren baitan, elementu zehatz desberdinak biltzen dira: 

- Koordinazio eta antolaketari dagokionez, asmoa da egun herrian dauden baliabide 

eta aukeretatik abiatzea, eta oinarrizko elementu horietatik eraikita, harrera 

prozesuen kalitatea hobetzea. Horretarako, agente eta baliabide desberdinen arteko 

harremana eta antolaketa hobetzea da xedea. 

- Harrera-prozeduretan, migratutako pertsonak erdigunean jartzea. Herritar talde 

horren ezaugarriak eta beharrak iparrorratz izango dituen jardunbide instituzional eta 

soziala diseinatzea. 

- Gaur egun harrera egiten duten eragile desberdinen lana kontuan hartu eta aitortzea. 

- Lankidetza publiko-komunitarioaren bidean pausoak ematea, ardura eta ekimen 

partekatuak sustatuz gai-eremu zehatz batean. 

- Harreraren iruditeria eta ikuspegi partekatu bat sustatzen laguntzea, hausnarketa 

kolektibotik abiatuta, marko partekatu bat eraikitzeko gaian diharduten eragileen eta 

herria osatzen duten pertsona guztien artean. 

 

HARRERAN PARTE HARTZEN DUTEN ERAGILE NAGUSIAK 

 

Errenteriara iristen diren pertsona berriei harrera egitea herritar guztien ardura da 

orokorrean, hau da, herritar guztiek dute erantzukizuna herrira iritsi berriei egiten zaien 

harrera osatzerakoan. 

Edozein kasutan, harrera protokolo honen diseinuan dauden zeregin eta ekimen zehatzak, 

neurri handi batean, herriko agente eta eragile artikulatu batzuei egiten diete erreferentzia, 

harreraren gaian zeresana edo nolabaiteko harremana daukatenak.

Honako eragileek daukate esku-hartze zuzena jarraian proposatzen den harrera 

protokoloan: 

- Administrazioa. 

Protokolo honetan, erreferentzia instituzional nagusia Udala da. Bertan biltzen dira 

herritarrekin eta beren eskubideen garapenarekin lotura duten sail desberdinen 

jarduna (hizkuntza normalkuntza, gazteria, kirola, kultura, hezkuntza, idazkaritza…), 

eta, bereziki, baita herritarren arretara bideratutako leihatilak dituzten guneak ere 

(ZU! herritarren arreta zerbitzua, liburutegia, Emakumeen Etxea…). Horrez gain, beste 

instituzio batzuek ere partaidetza izan dezakete Harrera Protokoloan (osasun zentroak, 

migrazioarekin eta harreraren gaiarekin lotutako Foru Aldundiko edo Eusko 

Jaurlaritzako entitateek…). 

- Gizarte eragileak. 

Elkarte zein gizarte eragileek ere parte hartzen dute harrera protokoloaren pausoetan: 

iritsi berrien eskubideak lantzen dituzten elkarteek, oinarrizko gizarte beharrizanak 

artatzeko dihardutenek, gai espezifikoak lantzen dituztenek (hizkuntza-eremua, 

kultura, kirola, arlo sozioafektiboa, berdintasuna…). 

- Hezkuntza eragileak. 

Hezkuntza eremua espazio gakoa da, herrira iristen diren pertsona ugarik harreman 

zuzena izaten dutelako eremu honekin, eta harreraren gaian esperientzia eta ekimen 

oso esanguratsuak daudelako. Protokolo honetan hezkuntza komunitateko eragile 

desberdinek parte har dezakete: ikastetxeek eta formazio zentroek, guraso elkarteek, 

edota ikastetxeetan diharduten bestelako eragileek (eskolaz kanpoko jarduerak 

kudeatzen dituzten eragileak, eskolara iritsitakoan harrera egiteaz arduratzen diren 

agenteak…). 

 

HARTZAILEAK 

 

Protokolo honen hartzaile Errenteriara bizitzera iristen den pertsona oro den arren, harrera 

eredu honek erdigunean jartzen ditu jatorri atzerritarreko pertsonak, nazioarteko babesa 

eskatu dutenak eta errefuxiatuak nahiz aberrigabeak 

IKUSPEGIAK ETA PRINTZIPIOAK 

 

Protokolo honen oinarria ikuspegi eta printzipio desberdinek osatzen dute. Filosofia-marko 

hau da erreferentzia protokoloa diseinatu, martxan jarri eta ebaluatzerakoan: 

• Eskubideen ikuspegia. Harreraren ardatz nagusia herritartasuna da, hau da, tratu-

berdintasunaren eta diskriminaziorik ezaren bidez eskubideak eta betebeharrak 

gauzatzea erraztea. Hori, besteak beste, zerbitzu publikoetarako sarbidean gauzatzen 

da. 

• Kulturarteko ikuspegia. Berdintasuna, desberdintasunerako eskubidea eta 

gizabanakoen eta taldeen arteko elkarreragin positiboa sustatuz. 

• Ikuspegi komunitarioa. Harrera-politikak ez dira norbanakoentzat bakarrik, 

komunitatearentzat dira, esku-hartzearen eremu eta subjektu gisa. Eragile 

instituzional, tekniko, sozial eta herritarren sare edo multzo batean jarri behar da 

arreta, ezinbestekoa da parte-hartze eta lankidetza guneak sortzea eta udal 

departamentu eta eragileak zeharkakotasunez inplikatzea. 

• Genero-ikuspegia eta ikuspegi intersekzionala. Nahitaez hartu beharrekoa 

izateaz gain, eskubideen ikuspegiaren ezinbesteko zehaztapen gisa interpretatzen da, 

eta printzipio, balio eta eskubide gisa ulertzen da. Kultura aniztasunari loturiko 

aldagaiak –hala nola jatorria, erlijioa eta talde etnikoa, besteak beste–, beste 

aldagaiekin gurutzatzen dira, esaterako, adina, generoa, egoera sozioekonomikoa edo 

egoera administratiboa. Beraz, horien guztien arteko loturak eta errealitate horiek 

aintzat hartzea gakoa da diskriminazio egoerak gainditu eta ezabatzeko. 

• Hizkuntza-ikuspegia. Euskarazko eta gaztelaniazko hizkuntza-gaitasunak 

eskuratzea elementu transbertsala da; izan ere, autonomian eta gizarte-garapenean 

eragiteaz gain, askotan, zuzenean erlazionatzen da beste arlo batzuekin, hala nola 

hezkuntzarekin edo enpleguarekin. 

• Integraltasun-bokazioa. Bizi-proiektuak gizarte hartzailean garatzeko ez da soilik 

oinarrizkoena edo administrazio-errealitateari lotua erantzun behar, komunitate-

ehunarekin lotutako elementuak ere kontuan hartu behar dira (harremanak, parte-

hartzea…). Bokazio hori harrera-politiketan gauzatzen den errealitate bihurtzeko, 

beharrezkoa da ehun administratiboan eta gizartean antolatutako bestelako 

agenteetako sistema, zerbitzu eta eremuekin hitz egitea. 

• Integrazioa eta inklusioa. Integrazioa migratutako pertsonen eskubideak, lege 

aldetik zein modu efektiboan, gainerako biztanleekin parekatzeko dinamika da, bai eta 

gizarteak eskaintzen dituen ondasun, zerbitzu eta parte hartzeko bide guztietarako 

sarbidea aukera-berdintasunean eta tratu-berdintasunean eskuratzeko aukera ere. 

Inklusioa, bere aldetik, edozein baldintzagatik desabantaila-egoeran dauden pertsonek 

gizartean parte hartzeko baldintzak hobetzeko prozesua, aukerak sustatuz eta 

baliabideetarako sarbidea eta parte-hartzea hobetuz eta eskubideak errespetatuz. 

• Kreatibitatea eta malgutasuna. Izaera irekia eta dinamikoa duen prozesua da 

harrera protokoloa. Momentuan momentuko errealitate berrietara egokitzeko 

gaitasuna izango du, eta horretarako ezinbestekoak diren malgutasuna, egokitzeko 

gaitasuna eta errebisio eta ebaluazio jarraiturako mekanismoak presente egongo dira.

HARRERA PROZEDURA 

 

PROZEDURA OROKORRA 

 

Harrera Protokolo honetan, harreraren prozedura lau une nagusitan bereizten da. Edozein 

kasutan, banaketa hori prozedura ulertzen ahalbidetzen duen fikzio bat da, lau uneak 

elkarrekin harremanetan baitaude uneoro, eta prozesuek ez dituzte pauso kronologiko 

berdinak jarraitzen. Beraz, proposamen hau ez da kronologia zurrun moduan irudikatu 

behar, baizik eta logika jakin bati jarraitzen dion eskema bezala, kontuan hartuta ibilbidea 

egokitu egingo dela kasuz kasu. 

Hurrengo orriko taulan jasotzen dira harrera prozeduraren lau une nagusiak. Bakoitzaren 

inguruan, oinarrizko informazioa bertan jasotzen da: unearen izendapena, bertan 

kontenplatzen diren pausoen deskribapena, bilatzen den helburu edo funtzio nagusia, eta 

zein subjektuk parte har dezakeen nagusiki une horretan (arduraduna). Horrez gain, zehar 

lerroan eta modu integralean koordinazio lanak egongo lirateke pauso guztien artean, 

Kultur Aniztasuna, Garapenerako Lankidetza eta Giza Eskubideen Departamentuaren 

ardurapean. 

Labur-labur aipatzen dira segidan protokoloan jasotzen diren une nagusiak: 

- HELTZEAN: Lehen kontaktuak gertatzen diren unea da honakoa. Pertsona bat herrira 

iristen denean, harrera jasotzeko eta herriarekin hartu-emana egiteko modu 

desberdinak izango ditu. Kategoria honetan kokatzen dira lehen hartu-eman 

informalak edo erdi-informalak (norbere ezagunek edo komunitateko kideek egina, 

herriko eragileek…), hezkuntza eremuan (ikastetxeek, guraso elkarteek edo 

erreferentziazko gurasoek…) edota baita administrazioko egituran ere (liburutegia, 

Gazte Informazio Bulegoa, Gizarte Zerbitzuak…). Puntu honetan kokatzen da baita ere 

ZU! Herritarren Arreta zerbitzuarekin lehenengo hartu-emana eta erroldatzeko unea 

ere. Espazio horietan guztietan modu eta sakontasun desberdineko harrera egingo da, 

baina garrantzitsua da une horien eta bertan sortzen den hartu-emanaren garrantzia 

eta potentzialitateaz ohartzea. 

- LEHENENGO HARRERA: Protokolo honek kontenplatzen du interesa eta beharra 

adierazten duten edo identifikatzen den iritsi berrien kasuan harrera zerbitzu bat 

aktibatzeko aukera. Hitzorduarekin, pertsona bakoitzaren interes eta profilaren 

araberako banakako elkarrizketa bat izateko aukera eskainiko luke, ase gabeko 

oinarrizko beharrizanik dagoen edo bestelako kasuistiken detekzioa eta interesen 

araberako harrera erosoa egitea ahalbidetuz. Informazioa elkar trukatu eta oinarrizko 

kudeaketa eta bideraketa batzuk egingo lituzkeen espazioa da harrera zerbitzua. 

Pertsona bakoitza iritsi berria denean aktibatuko litzateke, hau da, nahiko mekanismo 

“azkarra” izateko helburua du. 

- ELKAR EZAGUTZEA: Errekonozimendu eta aitortza sinbolikoek daukaten garrantzia 

ikusita, urtean behin edo bitan harrera saioak eta bestelako aitortza ekimenak egitea 

aurreikusten da Udalaren (alkatetzatik bideratuta) eta harrera gizarteko parte diren 

bestelako eragileen artean.

- INTEGRAZIORANTZ: protokoloaren azken urrats gisa, herri mailako integrazioa eta 

komunitateko parte izateko pausoak jasotzen dira, Udalak, hezkuntza komunitateko 

edo gizarte-ekimeneko eragileek susta ditzaketenak. Hemen sar daitezke 

sentsibilizazioa eta formazioari begirako lanketak, harrerarekin lotutako proiektu eta 

egitasmo desberdinen diseinu eta pilotajeak, mentoretza programak, hizkuntza-

aniztasunarekin lotutako lanketak, jatorri eta kultur aniztasuna jorratzeko ekimenak… 

HARRERAREN PROZEDURA: ESKEMA OROKORRA 
 
 

 HELTZEAN LEHENENGO HARRERA ELKAR EZAGUTZEA INTEGRAZIORANTZ 

D
e
s
k
ri

b
a
p
e
n
a
 

 Herritarren arreta   

 zerbitzuko teknikariek 

- Erroldatzeko eskubidea 

eta harrera zerbitzuari 

buruzko esku-orria 

eman 

- Harrera zerbitzurako 

hitzordua eman 

 

 

 

 

 (Erroldarik ez) Gizarte  

 sareak, hezkuntza  

 eragileek, herritar  

 norbanakoek… 

- Harrera zerbitzuaz 

informatu eta hitzordua 

hartzera gonbidatu 

 (Aldez aurreko hitzordu sistema) 

 Harrera zerbitzuko teknikariek 

 Harrera unean interesekoak izan daitezkeen gaien inguruko banakako    

 elkarrizketa egin, informazioa eman eta jaso, Harrera Gida aurkeztu.          

 Landu daitezkeen gaiak: 

- Kokagunea (Errenteria non dago, zer du inguruan…) 

- Osasuna (Osakidetza, herriko osasun zentroak, osasun txartela…) 

- Hezkuntza (zentroak, matrikulazio-prozedura, baliabideak, Familia 

Laguna programa…) 

- Etxebizitza (Etxebide/Alokabide, gazteen etxebizitza komunitarioa…) 

- Enplegua (Lanbide, orientazio zentroak, etxeko lanari buruzko 

zerbitzua…) 

- Hizkuntzak (herriko hizkuntza aniztasuna eta euskararen presentzia, 

euskara eta gaztelania ikasteko aukerak, alfabetizazioa…) 

- Berdintasuna (Emakumeen Etxea) 

- Oinarrizko beharrak eta gizarte inklusioa (Gizarte Zerbitzuak…) 

- Eskubideak (informazioa eta akonpainamendua, salaketak… Kultur 

Aniztasuna, udaltzaingoa, Zehar, SOS Arrazakeria…) 

- Erregularizazioarekin eta atzerritartasunarekin lotutako baliabideak 

(berrelkartze familiarra, aholkularitza juridikoa atzerritartasunean, 

homologazioak… SOS Arrazakeria, Emakumeen Etxea, Aholku Sarea) 

- Aisia, kultura, kirola eta partaidetza (Liburutegia, KZgunea, kultur eta 

kirol jarduerak, kiroldegia, Kirol Orientazio Zerbitzua (KOZ), instalazio 

irekiak eta herriko espazioak, gizarte eragileak, Kulturarteko Mahaia, 

Ludoteka, Gaztelekua…) 

- Mugikortasuna (garraio-sarea, Mugi txartela…) 

 Alkatetza eta gizarte  

 eragileak. 

- Harrera saioak (urtean 

behin edo bitan) 

- Beste ekitaldiak, 

jardunaldiak edo jaialdiak 

antolatu (Atlantikaldia…). 

 Kultur Aniztasun teknikariak,  

 beste sail / gizarte  

 eragileekin koordinazioan 

- Harreran eta integrazioan 

eragiteko proiektu, neurri 

eta azterketa zehatzen 

diseinua, pilotajea eta 

ebaluaketa 

- Sentsibilizaziorako eta 

formakuntzarako ekimenak 

Helburua INFORMATU INFORMATU, ORIENTATU ETA BIDERATU AINTZAT HARTU AKONPAINATU 

N
o
rk

?
 

 UDALA (ZU!, liburutegia,  

 Emakumeen Etxea,  

 Kiroldegia…) 

 Gizarte eta hezkuntza  

 eragileak 

UDALA 

(Lankidetza publiko-soziala) 

 UDALA 

 (Lankidetza publiko soziala) 

 UDALA 

 (Lankidetza publiko soziala) 

 KOORDINAZIOA (Kultur Aniztasuna, Garapenerako Lankidetza eta Giza Eskubideak Departamentua) 

HARRERAREN PROZEDURA: AZALPENA PAUSOZ PAUSO 

 

Harrera Protokolo honetan, harreraren prozedura lau une nagusitan bereizten da. Edozein 

kasutan, banaketa hori prozedura ulertzen ahalbidetzen duen fikzio bat da, lau uneak 

elkarrekin harremanetan baitaude uneoro, eta prozesuek ez dituzte pauso kronologiko 

berdinak jarraitzen. Beraz, proposamen hau ez da kronologia zurrun moduan irudikatu 

behar, baizik eta logika jakin bati jarraitzen dion eskema bezala, kontuan hartuta ibilbidea 

egokitu egingo dela kasuz kasu. 

 

HELTZEAN 

 

Errenteriara iritsi berri den pertsona batek dauzkan hartu-emanak biltzen dira hemen, 

iristen den unetik eta ZU! Herritarren Arreta zerbitzuan erroldatzen den unera arte. 

Pauso honetan, antolaketa maila desberdinak dituen harrera batez hitz egiten ari gara 

eta ezin da ahaztu kasuz kasu desberdinak direla harrera eta integrazio prozesuak; 

edozein kasutan, orokorrean hartuta, hemen biltzen dira Errenteriara iritsi berriak diren 

pertsonak harrera protokoloak proposatutako pausoetan txertatzeko mekanismoak, eta 

heltze uneko harrera hori egiten duten eragile eta espazioen lana aitortzeko eta 

sentsibilizatzeko balio du. 

Errenteriara iritsi berri den pertsona batekin aurkitutakoan, lehen elkartrukea izango da 

pertsona horrekin. Egoeraren arabera eta kasu bakoitzera egokitzearen garrantzia 

ahaztu gabe, gai desberdinak landu daitezke une horretan, interlokutorearen 

ezagutzaren eta iritsi berriaren interesen arabera. Ondorengo oinarrizko pausoak eman 

daitezke: pertsonarekiko interesa adierazi, noiz iritsi den, non bizi den eta bere inguruko 

bestelako informazioaz (pertsonaren pribatutasuna errespetatuz); erroldatu ez direnen 

kasuan, erroldaren berri eman eta bere garrantzia aipatu; interesekoak izan daitezkeen 

bestelako gune eta zerbitzuak aipatu (ikastetxeak, baliabide kulturalak eta aisikoak, 

auzoko dinamikak, atzerritartasunarekin lotutakoak…); eta aukera interesgarria izan 

daitekeela baloratuz gero, Harrera eta Baliabideen Gidak eskain daitezke edota 

hizkuntza desberdinetarako hiztegitxoak luzatu. 

 

Iritsi berri asko ZU! Herritarren Arreta Zerbitzutik pasatzen dira, errolda eta hasierako 

tramiteak egiteko. Une hori gakoa da, tokiko administrazioarekin lehenengotako hartu-

eman une antolatua delako. Bertan, honako pausoak eman daitezke: 

- Lehen hitza euskaraz egingo zaio, naturaltasunez, eta ondoren komunikazioa 

ondoen partekatuko den hizkuntza erabiliko da, aldibereko itzulpen- eta 

interpretazio-zerbitzuak erabilita. 

- Erroldatzerako unean, Harrera eta Baliabideen Gidak eskainiko dira eta, 

interesgarria izan daitekeela baloratuz gero, hizkuntza desberdinetarako 

hiztegitxoak luzatu.

- Profilaren eta interesen arabera, beharrezkoa ikusten den bestelako informazioa 

partekatuko da berarekin (matrikulazio-epealdiak, ikastaroen informazioa, 

zaborren edota bestelako kudeaketen informazioa…). 

- Errolda unean, harrera zerbitzuaren existentzia aipatuko zaio eta interesa edo 

beharra izanez gero, bertan hitzordua hartzeko aukera eskainiko da, eta hartu hala 

nahi dutenei. 

 

Beste herritar batzuek ez dute erroldatzeko aukerarik izaten. Pertsona horien kasuan, 

herrian harremana duten elkarte, eragile edo espazioek informa ditzakete harrera 

zerbitzuaren existentziaz eta hitzordua hartzeko aukera eskain diezaiekete, 

harremanetarako kontaktua eskainiz edo zuzenean berarekin batera hartuz. Kasu 

horietan inplika daitezkeen eragile eta agenteak dira Kale Hezitzaileak, Caritas, SOS 

Arrazakeria edo Oinarrizko Gizarte Zerbitzuak, esaterako. 

Agente parte hartzaileak: gizarte sareak (eragileak eta erreferentziazko 

komunitateetako ordezkariak edo pertsonak), hezkuntza komunitatea, ZU! 

Herritarren Arreta zerbitzuko teknikariak, udaleko herritarren arreta leihatiletako 

langileak, beste instituzioetako langileak… 

Baliabideak: Errenteriako Harrera eta Baliabideen Gida, hiztegitxoak, Harrera 

Zerbitzuaren informazio-euskarria, itzulpen eta interpretazio zerbitzua. 

 

 

 

LEHENENGO HARRERA 

 

Herrira iristen den eta interesa edo beharra adierazten duten herritarrei eskainiko zaien 

berariazko harrera zerbitzua da honakoa. Espazio honetan bilduko dira Errenteriarar 

bizitzera etortzen diren pertsonei interesa dakizkiekeen baliabide, zerbitzu eta gai-

eremu ororen inguruko erreferentziak modu ordenatuan, eta informazio hori 

eguneratuta mantentzeko lana egingo da. Zerbitzu honek erreferentziazko pertsona bat 

eta harremanetarako bideak izango ditu (telefono edota email), eta erreferentziazko 

espazio fisiko bat izan dezake edo mugikorra izan, beharraren arabera. 

Hitzordu bidez funtzionatuko du. Bertako hitzorduak kudeatzeko, ZU! Herritarren Arreta 

Zerbitzuarekin elkarlana egingo da, handik bideratuko baitira. 

Bertaratzen den pertsona bakoitzarekin elkarrizketa indibiduala -bat baino gehiago 

etortzen badira taldean ere izan daiteke, eta emakumeak ere bertaratzea zainduko da- 

eta pertsonalizatua edukiko da bere ibilbide, interes, galdera eta beharren arabera. 

Hitzordu bakoitzak ordubeteko tartea edukitzea aurreikusten da hasiera batean, 

kasuaren arabera moldagarria. Behar izanez gero, hitzordu bat baino gehiago har 

daitezke. 

Elkarrizketaren helburua iritsi berria den pertsonarekin solasaldi lasai eta eroso bat 

edukitzea izango da, pertsona iritsi berriari ongietorria eman, berau entzun eta ahalik 

eta erantzun egokiena emateko (informazioa eman, bideratze lan batzuk egin -

esaterako, Lanbide edota Oarsolan enplegu-zerbitzura-, pertsona entzun…). Solasaldia 

erosoena izango den hizkuntzan egitea bermatuko da, horretarako itzulpen eta 

interpretazio zerbitzuak erabiliz behar den kasuetan. 

Bertako teknikariak formazioa eta sentsibilizazioa izatea bilatuko da honako gaietan: 

kultur aniztausna, migrazioa eta atzerritartasuna, hizkuntzak, eta herritarren arreta 

zerbitzu bat emateko enpatia eta gaitasun sozialak. 

Espazio hau erabilgarria izan daiteke iritsi berriekin harremana duten edota politika 

publikoak diseinatu eta bideratu behar dituzten pertsonentzat intereseko informazioa 

jasotzeko eta esku-hartze publikoak hobeto diseinatzeko: iritsi berriak nola eta zergatik 

datoz Errenteriara? Zein egoeretan daude? Zein dira beren sareak? Zein interes, galdera 

eta behar dituzte? Zeintzuk dira beren asmoak? Helburu horrekin, datu base bat sortuko 

da zerbitzutik harremana dagoen herritarren inguruko informazioa jasotzeko. 

Horrez gain, harreraren gaiarekin lotutako erreferentziazko gune eta figura bezala lan 

egin dezake harrera zerbitzuko teknikariak, informazio eguneratua mantentzeko eta 

proiektuen diseinu, pilotaje eta ebaluaziorako figura dinamizatzaile moduan. 

Laburrean, honako gai-zerrenda bat jorra daiteke elkarrizketa horietan: 

- Kokagunea (Errenteria non dago, zer du inguruan…?) 

- Osasuna (Osakidetza, herriko osasun zentroak, osasun txartela…) 

- Hezkuntza (zentroak, matrikulazio-prozedura, hizkuntza-ereduak, baliabideak eta 

errefortzurako programak, Familia Laguna programa…) 

- Etxebizitza (Etxebide/Alokabide, gazteen etxebizitza komunitarioa…) 

- Enplegua (Lanbide, orientazio zentroak, etxeko lanari buruzko zerbitzua…) 

- Hizkuntzak (herriko hizkuntza aniztasuna eta euskararen presentzia, euskara eta 

gaztelania ikasteko aukerak, alfabetizazioa…) 

- Berdintasuna (Emakumeen Etxea) 

- Oinarrizko beharrak eta gizarte inklusioa (Gizarte Zerbitzuak…) 

- Erregularizazioarekin eta atzerritartasunarekin lotutako baliabideak (berrelkartze 

familiarra, aholkularitza juridikoa atzerritartasunean, homologazioak… SOS 

Arrazakeria, Emakumeen Etxea, Aholku Sarea) 

- Aisia, kultura, kirola eta partaidetza (Liburutegia, KZgunea, kultur eta kirol 

jarduerak, kiroldegia, Kirol Orientazio Zerbitzua (KOZ), instalazio irekiak eta 

herriko espazioak, gizarte eragileak…) 

- Haur eta nerabeei begirako baliabideak, Ludoteka, Gaztelekua, udalekuak…) 

- Mugikortasuna (garraio-sarea, Mugi txartela…) 

- Zabor-bilketa sistemaren ezaugarriak 

 

Agente parte hartzaileak: bereziki, Kultur Aniztasuna, Garapenerako Lankidetza eta 

Giza Eskubideak Departamentua eta ZU! Herritarren Arreta zerbitzuko teknikariak, 

informazioa eguneratua mantentzeko helburuarekin beste udal sail eta eragileak. 

Baliabideak: Errenteriako Harrera eta Baliabideen Gida, hiztegitxoak, Harrera 

Zerbitzuaren informazio-euskarria, herriko eta herriz gaindiko intereseko baliabide 

eta zerbitzuen informazio-direktorio eguneratua, agente bakoitzeko erreferentziazko 

kontaktuen direktorioa, itzulpen eta interpretazio zerbitzua, baimen-orriak, harrera 

zerbitzuaren erabiltzaile diren pertsonen datu basea (kontaktua eta intereseko 

informazioa). 

ELKAR EZAGUTZEA 

 

Atal honetan sartzen dira herritar iritsi berrien eta harrera gizarteko parte diren 

subjektuen arteko aitortzarekin lotutako ekimen sinbolikoak. Aurreko harrera 

protokoloan ere kontenplatuta zeuden mota honetako ekimenak, eta hasiera batean 

egin ziren. Denborarekin, antolatzeari utzi zitzaion, formatuarekin ez zela guztiz 

asmatzen baloratu zelako (ekimenean bertan balorazio kualitatibo oso positiboa egin 

arren, eskatzen zuen antolaketa esfortzua eta asistentziaren artean sortzen zen 

desorekagatik). Harrera protokolo berritu honetan gaia berrartzea planteatzen da eta 

gisa honetako errekonozimendu eta aitortza ekimenak egitea, baina formatua aldatuz. 

Urtean behin edo bitan, harrera saioak egitea planteatzen da, herriko bizilagun berriei 

ongietorria eman, herritar gisa aitortu eta herri bizitzan parte hartzeko gonbidapena 

egiteko. Alkatetzatik bideratzea planteatzen da, bestelako agenteen partaidetza 

posiblearekin: udal sailak eta ordezkariak, hezkuntza komunitateko ikastetxeak eta 

guraso elkarteak, gizarte eragileak… Harrera komunitarioa lantzeko bidean, bereziki 

bilatuko da gizarte ekimeneko eragileen partaidetza saio hauetan. 

Ekitaldi horietan, harrera zerbitzuaren inguruko informazioa eskainiko litzateke, eta 

baita herriko bestelako partaidetzarako espazioei buruz ere (udal instalazio eta 

jarduerak, arlo desberdinetako gizarte eragileak…). Azken boladan egon diren migrazio 

prozesuen arabera egokitu daitezke saioko eduki zehatzak. Hizkuntzari dagokionez, 

euskarak zentraltasuna izango du eta komunikazioa bermatzeko baliabideak jarriko dira 

(aldibereko itzulpenak, euskarriak beste hizkuntzetan…). 

Saio horien diseinua birpentsatzerakoan, honako gakoak kontuan hartzekoak dira: 

- Ekimen independiente moduan diseinatu daitezke, edo bestelako jarduera batekin 

lotuta (Atlantikaldia, Errenterian 11 Kolore…). 

- Deialdia egiterakoan, xede-talde den publikora modu eraginkorrean gerturatzeko 

kanalak aktibatzeko bideak bilatu behar dira. Zentzu horretan, iritsi berriekin 

harremana duten espazio eta agenteak aliatu izan daitezke. Esaterako, harrera 

zerbitzuan, bertatik pasatzen diren pertsonen kontaktua modu egokian jasotzen 

bada, gonbidapena zuzenean bertatik helaraz daiteke. 

- Hezkuntza-eremutik egiten dira ongietorri saioak. Ekimen horrekin elkarlana egin 

eta zubiak eraikitzea interesgarria izan daiteke. Era berean, udal ekimenez 

sortutako ekintzak izan beharrik ez daukate, baizik eta bestelako eragileek 

proposa dezakete gisa honetako ekimenak antolatzeko interesa eta Udalarekin 

koordinatu helburu horrekin. 

 

Agente parte hartzaileak: Kultur Aniztasuna, Garapenerako Lankidetza eta Giza 

Eskubideak Departamentua, alkatetza, gizarte eta hezkuntza eragileak eta beste udal 

sailak. 

Baliabideak: Ekimen bakoitzerako beharrezko euskarri propioak (diskurtsoa, deialdia, 

komunikazio-baliabideak…). 

INTEGRAZIORANTZ 

 

Lehen aipatu bezala, protokoloaren azken urrats gisa, herri mailako integrazioa eta 

komunitateko parte izateko pausoak jasotzen dira, Udalak, hezkuntza komunitateko edo 

gizarte-ekimeneko eragileek susta ditzaketenak. Harrera gizarte berrira heltzen den 

momentuarekin lotzen den une bat den arren, egoera zehatz hori gainditzen duten 

bestelako gai batzuekin lotura zuzena du: harreman sozialak, giza eskubideak eta 

kulturartekotasunaren aitortza, inklusioa, desberdinarekiko harremana… Gai horiei eta 

beste hainbati heltzea, iritsi berriak bezala harrera komunitatearen parte diren eragile 

eta pertsona norbanakoei eragitea, sentsibilizazioan sakontzea eta gizarteko parte 

izateko politika publiko inklusibo egokiak garatzea ezinbestekoak izango dira Errenteria 

harrera herria izan dadin. 

Ildo honetan, gai horiei guztiei heltzeko egitasmoak, ekimenak eta neurriak sartzen dira. 

Gaur egun dagoeneko egiten dira gisa honetako lanketak. Protokolo honen bidez lan ildo 

hori esplizitatu eta sakontzea da helburua. 

Kultur Aniztasuna, Garapenerako Lankidetza eta Giza Eskubideak Departamentua da 

begirada hau sortu eta mantentzearen arduradun nagusia. Bi modutan sustatuko du 

lan-ildo hau: batetik, zuzenean proiektu eta ekimen batzuk sortuta; bestetik, beste 

eragile eta agente batzuetan eraginda, haien dinamiketan kulturartekotasunaren 

begirada txerta dezaten (beste udal sailak, gizarte eragileak, hezkuntza komunitatea…). 

Martxan jarri edo susta daitezkeen ekimenen artean, honakoak sortu dira: 

- Harreraren inguruan martxan jarri mekanismo txiki eta eraginkor edota 

adostutako proiektu pilotu batzuk. Mahai edo koordinazio espazio batean bilduko 

diren agente batzuek eraman ditzakete edo aldebiko koordinazio puntualak eginez, 

epealdi labur batekin, eta ekimen motz eta txikiak jar daitezke martxan. Ikuspegi 

xume eta praktikoa irudikatzen zaie, sistematizazioarekin eta datu azterketarekin 

oso lotuta, herriko errealitate zehatza zein den identifikatu eta horren gaineko 

neurri txikiak hartzeko. Adibide gisa, honakoak planteatu dira: harrera 

zerbitzuaren erabilera aztertu eta monitorizatu, musika eskolan aztertu jatorri 

bakoitzeko presentzia eta gain/azpi-errepresentazioak identifikatu, Baliabideen 

Gidak eskuragarri jarri eta ebaluatu zenbat ibiltzen diren, Zu!-ko datuetan 

eskaerak eta erabilerak aztertu jatorriaren edo bestelako ezaugarrien arabera, 

herrira iritsi berrien mentoretza eta akonpainamendu programak sustatzea 

(Familia Laguna programatik hezkuntzan egiten den moduan edo SOS 

Arrazakeriak errefuxiatuen eremuan)… Funtzionatzeko modu horrek, baliabide 

isolatuak sortu beharrean sistema sendoagoak eraiki, mantendu eta moldatzeko 

aukera eman dezake. Martxan jarri nahi diren neurri horiek gidatuko ditu(zt)en 

koordinazio-gunea(k) aktiba daitezke, tentsio bat mantenduz: alde batetik, 

inplikatutako agenteen arteko harremanak, ezagutza eta koordinazioan sakontzea 

ahalbidetuz; baina, bestetik, operatiboa eta funtzionala izanez. Koordinatutako 

elkarlan baten begiradatik eraikitze horrek ahalbidetuko luke harreraren inguruko 

lanketak eremuz eremu blaitzea, sare desberdinak artikulatzea, eta iritsi berrien 

harrera eta akonpainamenduaren gaian bakoitzak beretik zerbait egitea, 

konpromisoak hartu eta modu integralean ikuspegia txertatzeko, eta 

komunitatean aurrera eramango den ardura partekatu bat izateko.

- Gaian formakuntza eta sentsibilizazioan sakontzea ahalbidetuko duten esku-

hartzeak, bai udal barruan, bai eragileen artean, eta baita harrera gizarteko parte 

diren pertsona eta kolektiboetan, gizarte guztia inplikatzen duen zerbait dela 

irudikatu, begirada zabaldu eta konfortetik irtetzeko, berdinen arteko ikuspegia 

lantzeko… Formakuntza horien artean aukera desberdinak planteatu dira, 

profilaren arabera. Adibidez, udal langileentzat interesgarriak izan daitezke 

formakuntza “praktikoak”: TIS txartelaren eta osasun eskubideen inguruan 

(egoera administratibo desberdinek zein eskubide dituzte? Eta non ateratzen dira 

/nora jo behar da?), momentuan indartsu dauden jatorrien inguruko informazioa, 

beren problematika espezifikoak... Herrira begira, zurrumurruen aurkako 

ekimenak eta sentsibilizazio ekimenak egin daitezke, gazteen eta helduen artean. 

Berriro har daiteke Ongi Etorri kanpaina (ateen kanpaina bezala ezagutua). 

- Herriko agenteen jardunean aldaketa txikiak egiteko mekanismoak bilatzea 

proposatu da. Adibidez, udalaren diru-laguntzetara, haurtzaindegira edo bestelako 

zerbitzuetara aurkezteko eskakizunen artean irizpide batzuk zehaztuta (familia-

buru diren pertsonez gain besteen egoerari erreparatuta, esaterako, HHIan 

alfabetatze-ikastaroetara joatea sustatuz edo hizkuntza ikasteko…). 

 

Agente parte hartzaileak: Kultur Aniztasuna, Garapenerako Lankidetza eta Giza 

Eskubideak Departamentua, proiektuaren araberako gizarte eta hezkuntza eragileak 

eta beste udal sailak. 

Baliabideak: Proiektu bakoitzerako beharrezko euskarri propioak (proiektuaren 

oinarrizko definizioa, beharrezko euskarriak, ebaluaziorako irizpideak…). 

HARRERAREN PROZEDURA: AZALPENA ERAGILE MOTAKA 

 

Harrera protokolo honek herriko eragile ugariren parte hartzea eta inplikazioa sustatu nahi 

duen arren, udal ekimenetik sortzen den heinean, partaidetza eta ardura maila desberdinak 

daude eragile desberdinen artean. Horrez gain, bakoitzak gaiarekin duen gertutasuna eta 

eguneroko jardunaren arabera, inplikazio eta funtzio desberdinak irudikatzen zaizkio 

protokoloan zehar. Segidan, eragile motaren araberako harrera protokoloko partaidetzaren 

deskribapena egingo da. 

 

KULTUR ANIZTASUNA, GARAPENERAKO LANKIDETZA ETA GIZA 

ESKUBIDEAK DEPARTAMENTUA 

 

Departamentu hori da protokoloaren sustatzailea eta bere garapen eta ebaluazioaren 

arduradun nagusia. Bertatik jarriko dira martxan beharrezko baliabideak eta 

mekanismoak orri hauetan jasotako iniziatibak gara daitezen, unean uneko beharrezko 

koordinazio espazioak sortuko ditu eta ebaluazio periodikoak egingo ditu. Departamentu 

honi dagokio harrerako lau uneetan fokoa edukitzea eta bakoitzeko irudikatzen diren 

pausoak martxan jartzea (harrera zerbitzua, Harrera eta Baliabideen Gidaren 

eguneraketa…). 

Horrez gain, lehen harreran definitutako harrera zerbitzuaren diseinua eta martxan 

jartze lanak departamentu honetatik egingo dira. Aurrez adierazi den moduan, harrera 

zerbitzu horren zereginen artean egongo dira honakoak: 

- Harrera zerbitzuarekin lotutako erreferentziazko pertsona eta kontaktu bat 

izendatuta eduki. 

- Gaiaren inguruko informazio eguneratua antolatuta mantendu. 

- Sailen eta eragileen kontsulta eta eskaera puntualei erantzun (informazio 

eskaerak…). 

- Proiektu / ekimenen diseinua eta antolaketan parte hartu. 

- Elkarlanak egin (proiektuen, ekimenen… inguruan). 

- Koordinazio espazio eta uneak aurrera eraman ditzake (beharren arabera, banaka 

edo taldean). 

- Harrera zerbitzuaren jardueraren emaitzak atera eta urteroko ebaluazioa kudeatu. 

- Beharrezko egokitzapenak txertatu. 

 

 

ZU! HERRITARREN ARRETA ZERBITZUA 

 

Espazio gako bezala irudikatzen da protokolo honetan, harrera zerbitzuaren 

dinamikarekin estuki lotua egotea proposatzen delako. ZU! Herritarren Arreta Zerbitzua, 

beste udal sail guztiek izango duten parte hartzeaz gain (hurrengo atalean 

deskribapena), harrera zerbitzura gerturatzeko hitzorduak eskaintzeko gune gakoa 

izango delako.

Herrira iritsi berri diren guztiak erroldatuko ez diren arren, kopuru esanguratsu bat lehen 

uneetan erroldatik pasako dela aurreikus daiteke, hau da, ZU! Herritarren Arreta 

Zerbitzutik: 

- Bertan, harrera zerbitzuaren inguruko informazioa eduki eta hitzordua hartzeko 

eskaintza egitea proposatzen da. 

- Horrez gain, hitzorduak hartzeko sistema bertatik kudeatu daiteke. 

 

 

UDAL SAILAK 

 

Herritarrekin daukaten harreman-mailaren arabera desberdina izango den arren, udal 

sail eta zerbitzuek partaidetza esanguratsua izango dute protokolo honen garapen eta 

egikaritzean. Honako zereginak ikusten zaizkie udal sailei: 

- Erreferentziazko pertsona bat izendatuta eduki interlokuziorako. 

- Beren eremuko informazio esanguratsua eguneratuta mantendu (helbideak, 

telefonoak, espazioak…). ZU! Herritarren Arreta Zerbitzuarekin harremana izateko 

erabiltzen diren kanalak (Zerbikat, Z karpeta, sailetako oharrak) aukera 

interesgarria ikusten dira horretarako. 

- Bereziki aurrez aurreko arreta duten guneek, harrera zerbitzuaz herritarrak 

informatu eta behar izanez gero, bideratu. 

- Harrera eta Baliabideen gida eskaini edota herritarren eskuragarri eduki. 

- Proiektu /ekimen berrien informazioa eskaini (hizkuntza-aniztasunarekin lotuta, 

Kirol Orientazio Zerbitzua…). 

- Proiektu / ekimenen antolaketan kulturartekotasuna eta harrera zerbitzua kontuan 

hartu, eta intereseko elkarlanak egin (“integraziorantz” uneko pilotaje posibleen 

norabidean, esaterako). 

- Koordinazio espazio eta uneetan parte hartu (beharren arabera, banaka edo 

taldean). 

-  Ebaluazioan parte hartu. 

 

 

GIZARTE ERAGILEAK ETA HEZKUNTZA KOMUNITATEA 

 

Gizarte eragileek eta hezkuntza komunitateak ere protokolo honetan partaidetza 

edukitzea ezinbestekoa da, oinarri komunitarioko harrera egitera bidean. Hasiera 

batean, honako gakoak irudikatzen dira protokoloan parte hartzeko (bestelakoekin 

osagarri): 

- Erreferentziazko kontaktu bide bat eduki interlokuziorako. 

- Beren eremuko informazio esanguratsua eguneratuta mantendu (helbideak, 

telefonoak, espazioak…). 

- Harrera Zerbitzuaz herritarrak informatu eta behar izanez gero, bideratu. 

- Harrera eta Baliabideen gida eskaini edota herritarren eskuragarri eduki.

- Proiektu /ekimen berrien informazioa eskaini harrera zerbitzuari / Kultur 

Aniztasuneko Departamentuari. 

- Proiektu / ekimenen antolaketan kulturartekotasuna eta harrera zerbitzua kontuan 

hartu, interesgarriak izan daitezkeen elkarlanak eginez. Adibidez, hezkuntza 

komunitatean Familia Laguna egitasmoarekin loturak sor daitezke. 

- Koordinazio espazio eta uneetan parte hartu (beharren arabera). 

- Ebaluazioan parte hartu. 

 

JARRAIPEN ETA EBALUAZIO-SISTEMA 

 

Protokolo honetan jasotako edukiak eta pausoak unean-unean egokitzen joan beharko dute 

errealitatean gertatzen diren aldaketetara eta identifikatzen diren hutsune eta hobekuntza 

aukeretara. Atal honetan jasotzen dira protokoloa martxan jarri eta kudeatzeko sistema, 

eta baita ebaluaziorako sistema eta euskarrien proposamena ere. 

 

GOBERNANTZA EREDUA 

 

Kultur Aniztasuna, Garapenerako Lankidetza eta Giza Eskubideak 

Departamentua da protokolo hau martxan jarri eta garatzearen arduraduna. Besteak 

beste, berari dagozkio protokolo honetan aurreikusten diren baliabideak garatzea 

(harrera zerbitzua, Harrera eta Baliabideen Gidaren eguneraketa, kudeaketarako 

beharrezko euskarriak, informazio eguneratuaren datu basea…). 

Departamentu horrek egingo du protokoloaren jarraipena egunerokoan, antolatuko ditu 

beharrezko ebaluazio-saioak eta adostutako doiketak egingo ditu. Era berean, elkarren 

ezagutza eta integraziorako ekimen zehatzak diseinatu eta proposa ditzake, eta baita 

formakuntza eta sentsibilizazio-jarduerak ere. 

Udal sail, herriko gizarte eta hezkuntza eragile bakoitzak harrera zerbitzuan bere 

informazio eguneratua edukitzeko ardura dauka: erreferentziazko kontaktu zuzena eta 

aktiboa, martxan dituen proiektuen inguruko informazioa eta ekimen berrien ingurukoa. 

Era berean, harrera zerbitzura Eguneroko jardunean, bakoitzaren jardunean 

kulturartekotasuna eta jatorri anitzen begirada txertatzeko lanketa egin dezakete, 

horretarako intereseko aliantzak bilatuz Kultur Aniztasuna, Garapenerako Lankidetza 

eta Giza Eskubideak Departamentuarekin edo bestelako agenteekin. 

Egokiak ikusten diren agenteek parte hartuko dute harrera protokoloaren jarraipen eta 

ebaluazio saioetan: udal sailak Herritarrak eremuaren bidez edo bestelako berariazko 

espazioak sortuta, gizarte eragileak (Kulturarteko Mahaiaren bidez, esaterako), 

Herritarrak batzorde politikoa, harrera prozeduran parte hartu duten bestelako 

agenteak… 

EBALUAZIORAKO SISTEMA ETA EUSKARRIAK 

 

Protokolo honek lan-tresna bizi bat izan nahi du. Zentzu horretan, sortzen diren 

beharren arabera doitzen eta egokitzen joango da uneoro. Behar horiek eta aldaketa 

aukerak identifikatzeko eta aplikatzeko, ebaluazio sistema jarraitu bat planteatzen da, 

balorazioa egiteko une eta espazio jakin batzuekin eta monitorizatzea proposatzen den 

aldagai batzuekin. 

Harrera protokoloaren jarduna baloratzeko, urtero ebaluazio bat egingo da. Denborari 

dagokionez, urtearen hasieran egitea proposatzen da. ultur Aniztasuna, Garapenerako 

Lankidetza eta Giza Eskubideak Departamentua izango da ebaluazioa diseinatzeko eta 

bideratzeko arduraduna, baita beharrezkoak diren datuak biltzearena ere. 

Urte hasieran, departamentutik honako informazioa bildu eta urteko jardueraren 

memoria exekutibo bat egingo da: 

- Urtean zehar egon diren erroldako altak kontuan hartuta, Errenteriako herritarren 

argazki eguneratua osatu. 

- Zifra horiek harrera zerbitzutik pasatako herritarrekin alderatu (kopurutan eta 

ezaugarritan). 

- Harrera zerbitzuaren balorazioa bertatik pasa diren herritarren aldetik. 

- Egin diren elkar ezagutzarako harrera saioen ebaluazioa: partaide kopurua, 

balorazioa. 

- Martxan jarri diren bestelako proiektu eta pilotajeen ebaluazioa, bakoitza zehazten 

diren elementuekin. 

- Harrera eta Baliabideen Giden erabilera datuak. 

 

Informazio hori guztia oinarri hartuta, memoria exekutiboa osatuko da harrera 

protokoloaren ebaluaziorako balio dezakeen informazio esanguratsu bezala. Datu horiek 

eskutan, harrera protokoloan inplikatutako agenteekin ebaluazio-saioak egitea 

irudikatzen da, Kultur Aniztasuna, Garapenerako Lankidetza eta Giza Eskubideak 

Departamentuak ondo baloratzen duen moduan. Honako agenteek eta espazioek har 

dezakete parte ebaluazioan: 

- Herritarrak eremua, bertan inplikatutako udal sailak (bestelako eragile 

instituzionalekin aparteko lanketa egin daiteke edo berariazko espazioak sortu). 

- Kulturarteko Mahaia 

- Hezkuntza Mahaia 

- Herritarrak batzorde politikoa 

 

Ebaluazio-saioetan, urteko ibilbidearen emaitzak aurkez daitezke eta bertan 

inplikatutako agenteekin balorazio dinamikak egin, informazio kualitatibo esanguratsua 

jasotzeko. Bildutako informazio guztiarekin, protokoloan jasotako pausoetan doiketak 

eta egokitzapenak egin daitezke. Era berean, hartu-eman hauek une egokia izan 

daitezke eragile bakoitzaren inguruko informazio eguneratua dagoela bermatzeko 

(baliabideen datu basean eta baita Harrera eta Baliabideen Gidan ere).



ERRENTERIARA IRITSI BERRIENTZAT HARRERA PROTOKOLOA, 2025.  

22 

 

Ebaluaziorako beharrezko datuak jasotzeko, euskarri desberdinetatik atera daiteke 

informazioa. Hona hemen irudikatzen diren iturri esanguratsuenak: 

- Udal errolda orokor anonimizatua. 

Erroldaren aldaketa orororrek herriko jatorri aniztasuna eta migrazio-

mugimenduen panoramika orokorra emango dute. 

- Harrera zerbitzutik pasa diren herritarren erroldako datuak. 

Erroldatik atera daiteke honako informazioa (erroldatu ez direnen kasuan, 

elkarrizketak ahalbidetzen duen neurrian, galdetu egin daiteke): 

o Sexua 

o Adina 

o Bizilekua (auzoa) 

o Jaiolekua (herria, probintzia eta estatua) 

o Nazionalitatea 

o Jatorrizko herria (nondik datorren) 

o Ikasketak 

- Harrera zerbitzuko elkarrizketa. 

Helburu nagusia herritarrari baliagarri izango zaion elkarrizketa edukitzea izango 

den arren, interesekoa izango den informazioa modu sistematizatuan jasoko da, 

elkarrizketan sortu baldin bada behintzat. Horretarako, datu base bat eskuragarri 

edukiko du harrera zerbitzuko teknikariak. Honako informazioa bildu daiteke: 

Pertsona bakoitzaren inguruan: 

o Noiz iritsi den herrira 

o Errenteriara etortzeko arrazoiak 

o Harreman-sarerik baduen, eta baiezkoan, nolakoa 

o Herriaren lehen inpresioa 

o Espektatibak, aurreikuspenak eta asmoak 

o Elkarbizitza unitatearen ezaugarriak (norekin bizi da, seme-alaben kasuan, 

adina) 

o Elkarbizitza unitateko erreferentziazko pertsona 

o Aipatutako zaintza beharrak (haurrak, hirugarren adina…) 

o Bizikidetza unitatearen enplegu egoera 

o Etxebizitza egoera erreala 

o Errolda egoera 

o Egoera administratiboa 

o Ase gabeko oinarrizko beharrik aipatu den 

o Hizkuntzen ezagutza eta lehen hizkuntza (euskara, gaztelania, besteak)

Hitzorduaren inguruan: 

o Hitzorduaren data 

o Bertaratutako pertsona kopurua 

o Iraupena 

o Harrera zerbitzuaz nola informatu diren 

o Eskatutako informazioa, egindako galdera zehatzak 

o Eduki diren hizketa gaiak (erreferentziatu diren baliabideak, deribazioak…) 

o Aipatu diren zaletasun eta interes gaiak 

- Harrera zerbitzutik pasa diren herritarren balorazioa. 

Harrera zerbitzua baliagarria den edo ez jakiteko, baimena ematen duten 

herritarrekin hartu-emana izan daiteke ondorenera zerbitzuaren inguruko 

balorazio-galdera batzuk luzatzeko. Honako edukiak atera daitezke bertatik: 

o Hitzorduan jasotako informazioaren erabilgarritasuna 

o Jasotako arreta 

o Zalantzarik gelditu al den 

o Faltan sumatu dena / soberan zegoena 

o Gomendatuko lukeen / liokeen beste norbaiti bertaratzea 

o Hobekuntza proposamenak 

o Berriro joateko aukeraren interesa, jarraipen posible baten balorazioa 

- Harrera zerbitzuarekin lotura duten beste espazio eta eragileen 

balorazioa. 

Posible da harrera zerbitzutik beste eragile eta espazio batzuetarako bideak 

irekitzea eta zubiak sortzea. Informazio horren bilketa arduradunak protokoloan 

inplikatutako bestelako agenteak izango lirateke. Lehen pauso honetan ez da 

sistematizatzeko proposamenik egiten, baizik eta ebaluazio-bileretan jorratzeko 

puntu bat izan daiteke: 

o Harrera zerbitzuaren bidez iritsitako jendea (kopurua, deribazioaren 

egokitasuna) 

o Sortutako fluxuen balorazioa 

o Integrazio eta inklusioan aurrera egiteko baliagarritasuna 

o Lan-kargaren balorazioa (aldaketak, eragin dituen gorabeherak, 

eraginkortasuna) 

- Harrera eta Baliabideen Gidaren erabileraren datuak. 

Harrera protokoloaren baitako baliabide honen eraginkortasunaren inguruko 

oinarrizko informazioaren monitorizazioa egin daiteke: 

o Inprimatutako aleak hizkuntza desberdinetan, espazio bakoitzera 

zabaldutako aleak 

o Espazio bakoitzean erabilitako / banatutako aleak, hizkuntza bakoitzeko 

o Gune digital bat sortuz gero, bisita kopurua, hizkuntza bakoitzeko 

o Eguneraketa kopurua 

- Harrera saioen datuak. 

Elkar ezagutza eta aitortzarekin lotutako harrera saioen inguruan oinarrizko 

informazioa bildu daiteke beren ebaluazio bat egin ahal izateko: 

o Partaideak (instituzionalak, gizarte eta hezkuntza eragileak) 

o Zabaldutako gonbidapen kopurua (mezuak, gutunak, erabilitako 

komunikazio kanalak…) 

o Bertaratutako pertsona kopurua 

o Partaideen balorazioa 

- Sortzen diren edo aurretiaz martxan dauden proiektuen monitorizazioa. 

Integraziorantz deitutako ardatzaren baitan, proiektu eta interbentzio desberdinak 

egitea irudikatzen da. Definitzen den proiektu bakoitzaren baitan, hasieratik, bere 

emaitzen inguruko gainbegirada bat egitea ahalbidetuko duten adierazle-bateria 

bat sortzea proposatzen da, politika publikoen jarraipena eta monitorizazioa egiten 

lagunduko duena. 

 



 

 

 


